
ТАҚРИЗИ
роҳбари илмӣ ба диссертатсияи Салимов Эраҷ Мирҳасанович дар 

мавзуи «Анъанаҳои фарҳангии Тоҷикистон дар давраҳои мухталиф (дар 
асоси маводи фарҳангии минтақаи Суғд)» барои дарёфти дараҷаи илмии 

номзади илмҳои фалсафа аз рӯйи ихтисоси 6.3.8. -  Антропологияи
фалсафӣ, фалсафаи фарҳанг

Фарҳанг, ки дастранҷи инсони эҷодкор аст ва бо фаъолияти ақлониву 
эҷодии он марбут ва эъмор мешавад, бунёди ҳастӣ, асоси зиндагии башар 
буда, дар тули таърихи он рушду нумуъ кардааст. Баробари инкишофи 
шууру маънавиёти инсон ва ташаккулу рушди тамаддуни башар 
мукаммал мегардад. Фарҳанг дар раванди ҳастии инсоният бо ҳамаи 
ҷабҳаҳои рӯзгори инсон ва ҷомеа вусъат ёфта, бо сатҳи пешрафту 
бунёдкории инсон ва қудрати созандагии он вобаста мебошад. Он 
таҷассумгари камолот, дастоварду шикасти баш ар буда, аз даврони 
бостонии вуҷуди баш ар дарак медиҳад ва далели возеҳу равшани сатҳу 
андозаи камолоти инсоният мебошад. Омӯзиш ва бозсозии илмии 
фарҳанг, махсусан фарҳанги миллӣ дар замони муосир нишонгари 
ҳувияти миллист ва бинобар ин, омӯзиши он хеле муҳим ва яке аз 
вазифаҳои мукаддаси олимони соҳа мебошад.

Мавзуи таҳқиқоти илмии унвонҷӯ Салимов Эраҷ М ирҳасанович дар 
мавзуи: «Анъанаҳои фарҳангии Тоҷикистон дар давраҳои мухталиф (дар 
асоси маводи фарҳангии минтақаи Суғд)» барои дарёфти дараҷаи илмии 
номзади илмҳои фалсафа аз рӯйи ихтисоси 6.3.8. -  Антропологияи 
фалсафй, фалсафаи фарҳанг дар замони муосир, бешак, мубрамияти худро 
дорост, зеро дар ҳақиқат масоили фарҳанг ва рушди он дар таърихи халқи 
тоҷик аз мавзуъҳоест, ки ҳанӯз кам таҳқиқ шуда, ҳамеша дар маърази 
баҳсу мунозира буду мемонад ва раванди ташаккулёбии онро бидуни 
таҳқиқу баррасии воқеоти фарҳангии таърихй наметавон муайян кард. Аз 
ин лиҳоз, масоили фарҳанг ҳамчун зерсистемаи ҳастй диққати махсусро 
талаб мекунад ва яке аз усулҳои ҳалли он ин таваҷҷуҳ зоҳир намудан ба 
омӯзиши фарҳанги минтақаҳои алоҳида мебошад.

Дар бахши дараҷаи таҳқиқи мавзуи илмй ба сарчашмаи асосии 
таҳқиқот аҳаммияти махсус дода шудааст, ки дар Паёму суханронии 
Президенти киш вар Эмомалй Раҳмон ифода ёфта, масъалаи фарҳанг ва 
рушду такомули он дар замони Истиқлол борҳо мавриди таҳлил қарор 
дошт, ки бевосита ба масъалаҳои фарҳанги минтақаи Суғд низ ҳамчун 
ҷузъи таркибиву ногусастании фарҳанги миллӣ дахл дорад. Пешвои 
миллат, Президенти Ҷумҳурии Тоҷикистон, Эмомалй Раҳмон бо ишора ба 
бостонӣ ва бою ғанй будани фарҳанги миллӣ мефармоянд: «Мо дар 
ҷаҳони имрӯза фарҳанги беназир дорем ва вориси тамаддуни беш аз 
шашҳазорсола ҳастем.

...Ифтихор аз таърих, фарҳанг, забон ва анъанаҳои наҷибу ҷовидонаи 
миллат як рукни бисёр муҳимми истиқлолияти давлатй мебошад. Мо 
борҳо таъкид кардаем ва бори дигар хотиррасон менамоем, ки



истиқлолияти фарҳангӣ барои мо баробари истиқлолияти сиёсӣ азиз аст». 
Мафҳуми фарҳанги минтақавӣ бештар бо майлонҳои ҷаҳонишавӣ 
алоқаманд буда, хусусияти хоси он ҷомеаи муайяне мебошад, ки дар 
муҳити таърихӣ маскун гирифта, дар он зоҳир мегардад. Дар таҳқиқоти 
мазкур унвонҷӯ таҳти истилоҳи «минтақа» субъекти Ҷумҳурии 
Тоҷикистон -  минтақаи Суғдро дар назар дорад.

Навгонии илмии таҳқиқот дар нуктаҳое ифода меёбад, ки дар замони 
муосир фарҳангшиносии Ғарб ва Русия як идда роҳкорҳои нави таҳқиқӣ, 
аз ҷумла равандҳои семиотикӣ, синергетикаи системавй ва 
конструктивизмро чун равандҳои постмодернизм мавриди муҳокимаи 
васеъ қарор додааст. Татбиқи ин роҳкорҳо барои таҳлили самту ҷараён ва 
вижагиҳои ташаккул ва такомули фарҳанги тоҷик аз масоили мубрам ба 
ҳисоб меравад, зеро имрӯз, дар замони ташаккул ва рушди як идда 
кишварҳои соҳибистиқлоли Осиёи М арказй, масъйлаи муайян намудани 
реша ва асоси фарҳангии миллатҳо, мансубияти этнофарҳангй ва 
арзишшиносии этникй афзалият пайдо намуда, баррасии ҳувияти миллии 
этносҳои сокини минтақаро шиддат бахшида истодаанд. Сохторёбй ва 
мавриди истифода гардидани назарияву роҳкорҳои нав, аз ҷумла чунин 
мафҳумҳо, монанди «мероси ваколатдор» ва «мероси муштарак» ҳамчун 
воситаҳои дарки интиқодии мафҳуми фарҳанги миллй таҳлил ва сатҳу 
андозаи таъсири мутақобилаи равандҳои глобалӣ ва маҳаллӣ дар соҳаи 
мероси фарҳангй аз лиҳози назарияи ҷаҳоншумулй дар таҳлили масоили 
марбут ба фарҳанг, уфуқҳои нави таҳқиқоти илмии муосирро муайян 
менамояд. Таъсири мутақобилаи равандҳои глобалй ва маҳаллӣ дар соҳаи 
мероси фарҳангй аз зовияи назарияи глоболизатсия баррасй шуда, саҳм ва 
мансубияти этносҳоро ба ин мерос ба таври нав муаррифй менамоянд. Аз 
ин рӯ, аҳаммияти гузариш ва таҳқиқи масоили марбути фарҳанги миллй 
ва ҷанбаву хусусиятҳои хоси он дар замони муосир, махсусан дар 
шароити таъсири фарҳангии беруна ба он, ба маротиб афзудааст.

Ҳадафи таҳқиқоти Э.М. Салимов дар мавзуи таҳлили сатҳ ва самтҳои 
ҳамкорӣ, таъсири мутақобила ва ҳамгироии фарҳанги минтақавй бо 
фарҳанги умумй, равандҳои гуногуни таъсиррасон ба ташаккул ва 
такомули фарҳанги миллй ҳамчун фарҳанги умумй бо фарогиршавии он 
бо фарҳанги минтавқавй дар мисоли фарҳанги миллии тоҷик ва фарҳанги 
Суғд мебошад. Бархӯрдҳои мазкур ба ӯ барои муайян кардани ҷанбаҳои 
нави дарку фаҳми нақши фарҳанги минтақаи алоҳида ба ташаккул ва 
таҳаввули фарҳанги миллӣ ва баръакс, саҳм ва ҳаҷму сифати ҳамгироии 
фарҳанги минтақаи Сугд бо фарҳанги миллӣ ва фарҳангҳои манотиқи 
дигар, ҳамчун ҷузъҳои таркибии фарҳанги умумимиллӣ мусоидат 
мекунад.

Нуктаҳои ба ҳимоя пешниҳодшаванда мувофиқ ба талаботи 
«Дастурамал оид ба тартиби барасмиятдарории диссертатсия, 
автореферати диссерататсия ва дигар маводи илмй» (Фармоиши Раиси 
КОА-и назди Президенти Тоҷикистон аз 27 декабри соли 2024, №493), дар 
чаҳор банд нишон дода шудаанд, ки ба пуррагӣ мазмун ва муҳтавои 
таҳқиқотро ифода менамоянд.



Аҳаммияти назариявии диссертатсияро муаллиф бо он далел асоснок 
менамоянд, ки равандҳои ҷаҳоншумулй ва таъсири шадиди он ба 
фарҳангҳо, ки тамоюл ва равандҳои бисёрҷонибаи рушди иқтисодӣ, 
иҷтимоӣ, фарҳангиро дар назар дорад, бо натиҷаҳои гуногуни ҳамзистӣ 
тавсиф мешаванд. Вазъи фарҳанг дар минтақаи Осиёи М арказӣ ва 
кишварҳои гуногунмиллати он нишонгари он аст, ки ҷаҳонишавӣ на 
сабаби аз байн рафтани фарқиятҳои минтақавӣ, балки эҳё, ҳифз ва 
таҳкими онҳо мегардад. Ҳолати' фарҳангҳои миллй, ки дар шароити 
истиқлоли давлатҳо имкони хуби рушду нумӯ пайдо кардаанд, ба ҷойи 
ҳамоҳангй ва муттаҳидшавй бо падидаҳои ҷудоипарастй, канорагирй, 
майли афзояндаи тафовутҳои маҳаллй, рӯй овардан ба иртиҷопарастй ва 
бегонапарастй намудаанд, ки аксаран таъсирҳои берунаи харобиовар ба 
фарҳанги миллй - умумӣ мебошанд. Назарияи глоболизатсия дар заминаи 
мероси фарҳангй, намоёнгари он аст, ки ҷаҳонишавй шаклҳои нави 
гибридиеро ба вуҷуд меорад, ки унсурҳои глобалй ва маҳаллиро коста 
месозанд. Дар баррасии мероси фарҳангй дарёфти таъсири раванду 
падидаҳои мазкур маънои онро дорад, ки меъёрҳо ва амалияҳои 
байналмилалӣ набояд таҳмил карда шаванд, балки бояд мувофиқи анъана 
ва ниёзҳои маҳаллӣ мутобиқ ва тафсир гарданд.

Таҳлили фарҳангҳо бо дарназардошти назария ва бархӯрдҳои ҷадид 
дар баррасй ва таҳлили арзишмандии фарҳангҳо, тайини ҳаҷму андозаҳои 
таърихии густариши онҳо, саҳми этносҳо дар гановати маъноии онҳо на 
танҳо барои таҷаллии ҳувияти фарҳангии этносҳои Осиёи М арказӣ 
аҳаммиятнок аст, балки дар тайини ҳастии мураккаби динамикаи 
фарҳангҳо ва ҳифзи арзишҳои фарҳангии миллй имкониятҳои мусоид 
фароҳам меоварад.

Инчунин, арзиши амалии тадқиқот аз он иборат аст, ки натиҷаҳои 
бадастомада метавонанд дар ҳалли мушкилаҳои сиёсиву иҷтимой, 
иқтисодию фарҳангй, махсусан ташаккул ва таҳаввули раванди таърихии 
фарҳанги минтақавӣ дар шакли фарҳанги миллй, шаклҳои нодири 
ҳамкориҳои фарҳангй мусоидат намоянд. Баррасии интиқодии нақши 
эҷодкоронаи фарҳангҳои минтақавию маҳаллй дар мисоли фарҳанги 
тоҷик ва фарҳанги минтақаи Суғд вижагиҳои ташаккули фарҳанги 
миллиро ба шакли барҷаставу назаррас ошкор менамояд.

Саҳми шахсии довталаби дараҷаи илмй дар он ифода меёбад, ки 
муаллифи диссертатсия бори аввал мафҳумҳои «фарҳанг», «маданият», 
«фарҳанги минтақавӣ», «этнос» ва ғайраҳоро дар ҳошияи баррасии 
фарҳанги миллӣ-умумй ва фарҳанги минтақавй маънидод намуда, 
мақсади таҳқиқот-масоили марбут ба ташаккул ва рушди фарҳанги тоҷик 
дар минтақаи Суғдро ба таври бояду шояд таҳлил карда, заминаҳои 
ташаккули низомҳои фарҳангии кулл ва ҷузъ, алоқамандии сабабу 
натиҷа, кайфияту миқдор ва таносуби ҳамоҳангй ва заддиятҳои онро 
муайян намудааст. Дар таҳқиқот аввалин бор ба таҳлили аксиологии 
фарҳанги умумй-миллй ва фарҳанги минтақавй икдом шуда, фарҳанги 
минтақаи мазкур дар ретроспективаи таърихй-фарҳангй таҳлил, 
хусусиятҳои ташаккули фарҳанги минтақавй дар намуд ва шаклҳои



гуногуни он муайян, асосҳои онтологй ва гносеологии фарҳанги Сугд дар 
алоқамандии он бо фарҳанги умумӣ-миллӣ тасниф шудаву ҷанбаҳои 
гуногуни таҳаввул ва такомули фарҳанги минтақаи Суғд таҳти омӯзиш 
қарор гирифтааст.

Дар маҷмуъ, диссертатсияи Салимов Эраҷ М ирҳасанович дар мавзуи: 
«Анъанаҳои фарҳангии Тоҷикистон дар давраҳои мухталиф (дар асоси 
маводи фарҳангии минтақаи Суғд)» барои дарёфти дараҷаи илмии 
номзади илмҳои фалсафа аз рӯйи ихтисоси 6.3.8. -  Антропологияи 
фалсафӣ, фалсафаи фарҳанг мубрам ва илман асоснок меҳисобам. Рисола 
шакли комили илмй дошта, бо забон ва истилоҳоти ихтисоси мазкур 
муофиқ мебошад. Рисолаи номзадии Салимов Эраҷ М ирҳасанович дар 
мавзӯи: «Анъанаҳои фарҳангии Тоҷикистон дар давраҳои мухталиф (дар 
асоси маводи фарҳангии минтақаи Суғд)» барои дарёфти дараҷаи илмии 
номзади илмҳои фалсафа аз рӯйи ихтисоси 6.3.8. -  Антропологияи 
фалсафӣ, фалсафаи фарҳанг барои дифоъ пешниҳод менамоям.

Роҳбари илми М аҳмадҷонова М уҳибаТалатҷоновна, 
доктори илмҳои фалсафа, профессор, 
сарходими илмии шуъбаи таърихи 
фалсафаи Институти фалсафа ва 
сиёсатшиносии ба номи 
А.Баҳоваддинови Академияи 
миллии илмҳои Тоҷикистон

Имзои доктори илмҳои фалсафа, профессор 
М аҳмадҷонова Муҳиба Талатҷоновнаро тасдиқ менамоям.

Нозири калони шуъбаи кадри И 
ба номи А.Баҳоваддинови АМ ИТ

Абдураҳмонзода Б.


